
					Prawfddarllenwyd y dudalen hon

O wawl araul yr haul rhydd,

Llyw difai, yn llaw Dofydd.








	THOMAS ELLIS,


BABAN Y PARCH. R. ELLIS, BRITHIDIR.


	Cyfansoddedig ar ddymuniad ei
 fammaeth, pan yn ymadael â'i lle.



THOMAS, diau ' rwyt imi—yn eulun

Anwylaidd i'w hoffi;

Nis gwn pa fodd gwna'i'th roddi

O'm gafael, a d'adael di.



Mewn hedd dy ymgeleddu—fynaswn,

A'th fynwesawl fagu,

A'th ddwyn yn fwyn i fynu

Drwy feithriniad ceinfad cu.



Dy adael, trwm yw d'wedyd,—ryw dymmor,

Raid imi, f'anwylyd,

Ond llawn a mawr iawn yw 'mryd

Yn iach eilwaith ddychwelyd.



Collaist dy ddinam fami—er niwaid,

Bron newydd dy eni,

Dy adael a wnaed wedi

Heb laeth, yn fab maeth i mi.



Duw anwyl, rhoddwr doniau—cu odiaeth,

A'th gadwo bob prydiau,

Dan dirion union wenau,

Darbodaeth rhagluniaeth glau.

	Mae'r testun ar gael o dan Creative Commons Attribution-ShareAlike License; 
gall telerau ychwanegol fod yn berthnasol.
Gweler y Telerau Gwasanaeth am fanylion.

